
హరివంశము








చ. అజుసభఁ జెప్పు మింద్రుసభ నాడుము వహ్నిసభ న్గణింపు మ

     ర్కజుసభఁ బల్కు యక్షుసభఁ బ్రస్తుతి సేయుము గోవృషాంచిత

     ధ్వజుసభ నుగ్గడింవు మహిదానవభూచరకోటిదొట్టి యీ

     త్రిజగములందు నెందును జరింపుము సర్వసభాంతరంబులన్.116

క. ఇదె నీయడుగుల కెరఁగెద, సదయాత్మక! యింతవట్టు సంప్రార్థనమున్

     దుదిముట్టఁజేసి క్రమ్మఱ, ముదలింపుము నన్ను వినుము మునివర యింకన్.
117

సీ. చెలులుఁ జుట్టలు నైనబలియురు భూపాలు రేపాటికూడినా రెంద ఱేని

     రథములు గరులు దురంగంబు లెన్నంగఁ బెక్కు కాల్బలములు లెక్క కెక్కు

     డీసైన్యకోటితో [1]నీసున జగములు తల్లడిల్లఁగ బెట్టు దాడివెట్టి

     యదుగణంబుల నెల్ల నణఁచెదఁ దూలించి తత్పురిఁ గాల్చి మాధవునిఁ దొడరి

తే. శార్ఙ్గవిర్ముక్తశితపర్వశరచయములఁ, దనువు రక్తంబుతో నిండి ధాత్రి దోఁగ

     నీకు గగనరంగంబున నిర్నిమేష, దృష్టిఁజూడ నాట్యంబు సంధించువాఁడ.
118

క. అన విని యల్లన నవ్వున, దనవదనము వింతచెన్ను దలకొనఁగా లో

     చనరోచులు దళుకొత్తఁగ, ననిమిషముని యిట్టు లనియె నాతనితోడన్.
119

ఉ. ఏను సమస్తలోకముల నెప్పుడు నడ్డము లేక వేడుకం

     బూని చరింతు సర్వజనపూజ్యుఁడ నాపలు కెల్లవారు నౌ

     నౌనని యాదరింతు రది యట్టిద యైనను నీదువాక్యముల్

     మానవనాథ యన్నియును మానము గానివి నాకుఁ జూడఁగన్.
120

క. హరి యెక్కడ నీ వెక్కడ, హరికిని నీకును విశేష మరయఁగ భూభ్ళ

     త్పరమాణువులకుఁ గలయది పరికింపవు హరికి నీవ ప్రతియోధుఁడవే.
121

ఉ. సర్వసముంండు సర్వగుణసంపదుపేతుఁ డనంతుఁ డాద్యుఁ డీ

     సర్వజగంబు నొక్కరుఁడ చక్రములావునఁ జక్రవర్తియై

     గర్వ మెలర్ప నేలు రిపుగర్వహరుండు మురాంతకుండు నీ

     గర్వము నెల్ల నిచ్చటనకా కటు నల్లెఁడు సాగివచ్చునే.
122

తే. వలవ దుడుగుము నిన్నును వాసుదేవుఁ, డందురే బుద్ధయుతులు సర్వాధివాస

     సిద్ధయై వాసుదేవాఖ్య సెల్లై [2]నట్టు, లుర్విలోపలఁ దత్తుల్యుం డొరుండు గలఁడె.
123

క. నీచక్ర్రము నీశంఖము, నీచాపము నీదుగదయు నీఖడ్గంబున్

     నీచారోపీతములు విను, చూచిన నవ్వుదురు వీని శూరులు ధరణిన్.
124

ఉ. చక్రము శంఖము న్గదయు శార్ఙ్గము ఖడ్డము విస్ఫురన్మహా

     విక్రాము డైనదేవుఁడు త్రివిక్రము సొమ్ములు నిక్క మింత నీ

     చక్రముఁ శంఖము న్గదయు శార్ఙ్గము ఖడ్గము మాఱె వాని కి

     య్యక్రమవాక్యము ల్చెఱుచు నాయువు శ్రీయుఁ గులంబుఁ దేజమున్.
125

		 ఈ పేజీలో చివరి మార్పు 18 డిసెంబరు 2021న 05:11కు జరిగింది.

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

